
PREFACE
Pyaar Ke Adoorey

Sapney

Sapney ladakpan ke bhi hotey hain aur
hum apne jawaani mein bhi hazaaron
sapne dekha karte hain. Lekin
nazaakat sey bhare asli, suhawane aur
khoobsurat sapne toh wo hote hain
jinko hum apne pyaari jeewan sanghani
ya apne dildaar ke saath khule
aankhon se apne khush haal jindgi ko
lekar sada dekhte rahte hain. Ayse
sapne jeewan ke unn bhawishye ke
aashiyaana banaane mein maddat
karte hain jinko le kar hum apne khush
haal pariwaar ki nirmaan karne mein
safal hote hain.

Theek ayse hi sumadhur aur raseele
sapne humne apne jeewan ke saathi,
apne patni Saroj Devi ke saath pichhle

pachpan warshon sey lagataar dekhte
rahe. Lekin aaj wo sab sapne toot kar
bikhar gaye hain kyonki mere chaman
ki bulbul, mere aashiyaana ki
nirmaankarta, meri dilon ki dhadkan,
meri dildaar, meri SAroj ab mere saath
nahi rahi. Jab wahi mere aankhon ki
noor thi tab ab main apne sapno ko
kayse dekh sakta hoon. Ab mere pyaar
ke sab sapne adhoore hi rah gaye hain.

Yeh bhi toh ho sakta hai ki hamara
aglea janam mein punar milan ho toh
hum phir sey unhi sundar aur raseele
sapno ko punah dekhne lagea aur
hamari jeewan phir sey sarth aur abaad
ho jaaye. Par tab tak humko intzaar
karna padega.

Hamare sabhi sapne kayse sumadhur
ho jaate thea iss ka aabhaas humko tab
hua tha jab hum dono ki pyaar ki
jeewan aaj sey pachpan saal pahle

shuroo huyi thi. Pahle hi milan mein

mere Saroj ke chotey chotey, meethey
meethey baaton sey aur unke sabhi ati
sundar vichaaron sey mere chehre par
ek pyaari si achchi muskaan aajaayaa
karti thi aur issi sey ab tak hamari
jindgi chalti thi.

Unn dino hum apne pyaar bhare
jeewan mein hans lete thea, ga liya
karte thea, sayr sapaata kar lete thea,
kabhi kabhi rob hi lete thea par sabhi
din apne sapno ko saakaar karne ki
koshish sey hattey nahi thea. Yahi
hamare sabhi dukh dard ki dawa thi.

Jeewan ki sabhi dukh dard ko sahen
karne ke liye ek achche dildaar ki
jaroorat hoti hai aur wahi dildaar
hamare liye meri Saroj thi. Par ab jab
wah dildaar hi nahi hai tab humko koi
sapno ki gunjaaish bhi nahi hai.
Hamare sabhi puraane sapne adhoorey
rah gaye hain aura b naye sapne nahi

dekh sakta hoon kyonki sapne dekhne

ki himmat hi nahi hai. Ab yahi meri
nayi viraan jindgi hai aur yahi mera
soonsaan rahen sahen hai.

Paathakgun jab hamare inn sab
rachnaawon ko dhyana sey padhenge
aur gunnenge tab unko yeh aabhaas
hoga ki mere dil aur dimag, tann aur
mann tatha mere shesh jeewan mein ab
na koi sapne bache hain, na koi nayi
chaahat hai aur na hi meri koi nayi
pahechaan bachi hai. Yeh sab mere
pyaari patni Saroj ke saath dafan kar di
gai hai. Ab main jays eek jinda laash ki
tarah gujar basar kar raha hoon.

Hamare sabhi rachnawon mein ek gahri
kashish bhari hai jinko shayad aam
logo ko samajhna bahut kathin hi nahi
par namumkin bhi ho sakta hai agar
wea hamare tarah ke nidhan sey nahi
gujare hain. Inn rachnaawon ko humne
pichhle 18 mahino mein unke hi

madhur yaad kar ke racha hai. Aysa

koi bhi pal chhin nahi raha jab hum
unke viyog mein tadhpe na ho issi liye
mere sabhi rachnaawon aur kavitaawon
mein jo poeeda samaai hai unko sahen
karne ki shaayad yahi ek tareeka tha.

Ek aakhari baat bachi hai. Main ne inn
kavitaawon ko rach kar apne pyaari
jeewan saathi Saroj aur apne pyaar ko
amar kar diya hai aur yeh jahir ho gaya
hai ki sachcha aur pawitr pyaar kabhi
marta nahi hai. Hamara pyaar jinda hai
aur sada aysa hi rahega.

Doosra jisko tumne har dukh mea
pukaaraa ho. (Maa)

CANT [ORIT A - &
@ H JHRI &l

Main koi shaayar to nahi par Saroj ke pyaar ne
mujhe ek lekhak bana dlya
Aur unki judai itni jakhami ho gayl ki mujh ko
dil laga ke likhna sikha diya
I8 ghaayal ke dil sey likhi huyi sabhi baaten
logon ke dil ko choo jaati hain

Yeh sab kitni anokhi baaten hain har waqt dil
mein samaayi rahti hain
Is duniya mein Kuchh log milkar ham ko daga
de kar chaley Jaatey hain
Baro] jayse logon sey milkar yahaan sabhi
logon ki jindagi badal jaati hai




MRITYU

Sachh maanlo yaro kal pritam aawenge
hamko lene ko
Sachhe bachhe bhai bhavjaayi sab chor
ke saneh sagai ko
Do din hil mil rah liye ho ab yahan sey
phir toh pathaye ho
Ab toh yeh vidhi nahi tarego ghar chor
ke jaana padego
Sab pariwaran ko tere vichuran ki
darun shok satawego
Ab chalne ki taiyari karle teri arthi bhi
taiyar khadi ho
Antim sanskaar ki bela hai samsaan
par log jutey ho
Mintar bandhoo peeharwale sab rowat
saath chalego
Lakhan ab aage aage tero arthi bhi
machkat jaawego.

( Yeh mere Aaja Ki Bhaasa Hai)

Begaana Hai

Iss duniya mein koi nahi apna sab
kuchh hi begaana hai
Kawn cheez sey preet karey koi saath
nahi jaana hai
Ek sukh ka jeewan tha apna jo ab beet
gaya hai
Ab to yeh saari jindagi kanton mein
bitaana hai
Ham aashiyan banaye thea aur baag
bhi lagaye thea
Ab chhoot gayi saathi akele hi sab din
bitaana hai
Yahan kitna dhan kamaya aur kitno
sey milte julte rahe hai
Par ab raha nahi koi sab ko ek din mit
jaana hai
Motar, gadi aur ghar aangan ab mera
koi nahi saathi
Aakhir mein toh meri arthi ko logon ko
uthaana hai
Ek roz yahan aaye aur fir ek roz wahan
jaanaa hai
Aakar ke fir chaley jaanaa yehi reet
puraana hai.

Unki Doli Aur Unki
Arthi

Apne beetey huye pal ki tulna karna
bade takleef ki baat hai
Wo din badaa khushi ka tha aur aaj ka
din badaa daarun hai
Uss din ek doli uthi thi jab do shareer
ek aatma ban gaye thea
Hum dono pawintra pyaar ke bandhan
mein bandh gaye thea

Ek doli mein sawaar hoke meri dulhan
badey shaan sey chali thi
Ham ne unko badey pyaar sey apne
ghar aangan ki ek devi bana 1i thi
Samay beetey, bahut khushiyan aayi,
jeewan khushhaal ho gaya
Pachpan warshon mein itna pyaar mila
ki dil baag baag ho gaya

Aaj wahi ghar sey ek arthi uthi toh
mera ghar sansaar ujadh gaya
Hum dono ka saath chhoot gaya aur ab
hamara raasta badal gaya

Unka shringaar aaj bhi wayse hi huwa
jayse uss din kiya gaya tha
Farq kewal itna tha uss din wo vida
huyi thi aaj unka alvidayi tha

Uss din unki maang bhari thi aaj bhi
sindoor unke maathe lagi thi
Uss din gaheno sey wo saji thi par aaj
unke paas kuchh bhi nahi thi
Uss din main hasta muskarata raha
par aaj hamara dil ro raha hai
Uss din hum ghar basaaney chale thea
aaj mera ghar ujjad gaya hai

Uss din unke gorey haanthon mein
mehndi lagi thi aaj bhi lagi hai
Uss din unke haanthon mein hari
choodiyan thi aur aaj bhi saji hai
Uss din ki sawaari piya Milan ki thi, aaj
woh piya sey bichhad gayi hai
Farq hai dono dino mein bahut, uss din
toh doli thi aur aaj arthi hai

Lakhan ki duniya badali jab aangan
mein Saroj ke kadam padey thea

